
ТЕХНИКА ВА ТЕХНОЛОГИЯ СОҲАСИДАГИ 
ИННОВАЦИЯЛАР

TEXNOLOGIYA FANINI O‘QITISHDA TABIIY MATERIALLAR BILAN ISHLASH 
DARSLARINING TA’LIM-TARBIYAVIY AHAMIYATI

Hafizova Lobar  Shomurodovna 
Navoiy viloyati  Zarafshon shahar 

5-maktab texnologiya fani o‘qituvchisi. 
Telefon: +998(93)336 65 95.

Annotatsiya: Maqolada boshlang‘ich sinflarda texnologiya fani darslarida tabiiy materiallardan 
foydalanib mozaika usulida tabiat manzalari, gullar, o‘yinchoqlar shaklini yasashning bolalarni 
har tomonlama barkamol shaxs etib tarbiyalashda muhim ahamiyat kasb etishi bayon etilgan.

Kalit so‘zlar: Tabiiy material, tabiiy boyliklar, tabiiy materiallar burchagi, o‘yinchoq va 
buyum yasash, tarbiya, aqliy tafakkur, qobiliyat, ijodkorlik, tasavvur, diqqat, rivojlantirish.

Boshlang‘ich ta’lim texnologiya fanining barcha bo‘limlaridagi mavzular bir-biri bilan 
uzviylikda bo‘lib, “Tabiiy va turli materiallar bilan ishlash” bo‘limi bilan bevosita bog‘liqligi 
bilan muhim ahamiyat kasb etadi.  Jumladan, gazlama va tolali materiallar bilan ishlash, badiiy 
qurish-yasash va texnik modellashtirish bo‘limlari yuzasidan o‘tiladigan darslarida tabiiy 
materiallardan foydalanishga to‘g‘ri keladi. 

O’zbekiston tabiiy resurslar, foydali qazilmalar,  metall va qotishmalar, plastmassalar, 
yog’ochlar va o’simliklarga boy o’lkadir. Respublikamizning bu tabiiy boyliklari  sanoatda, 
turmushda foydalaniladigan xom ashyo hisoblanadi.    Kichik yoshdan boshlab bolalarda ona 
tabiatga qiziqish va muhabbatni, undagi go’zalliklarni ko’ra bilish hissini shakllantirishda, 
ularni  ona tabiatni, Vatanimiz yer osti va yer osti boyliklarini asrab-avaylash ruhida tarbiyalash 
texnologiya fanining maqsad va vazifalaridan sanaladi. 

Texnologiya  darslarida tabiiy materiallardan: quritilgan barglar, gullar; poliz ekinlari - qovun, 
tarvuz, qovoq  urug‘lari; mevalar – olcha, urik, shaftoli danaklari va shu kabilar;  baliq tangalari 
va qanotlari, jo‘xori va makkajo‘xori sutalari, paxta chanog‘i, yong‘oq po‘sti va shu kabilardan 
keng foydalaniladi.

Tabiiy material – bolalar ijodkorligini rivojlantirish uchun asosiy tayanch hisoblanadi. 
O‘quvchilarga o‘yinchoq va buyumlar yasashda ulardan qanday foydalanishni o‘rgatish zarur. 
Shuning uchun  texnologiya fani xonasida tabiiy materiallar burchagi tashkil etish lozim.  
O‘qituvchi tabiiy materiallar burchagiga yong‘oqlar, poliz ekinlari urug‘ni, mevalarning 
danaklarini, burglar va shoxchalarni, chiroyli toshchalar, chig‘anoqlarni, paxta, somon, bo‘g‘doy 
kabi o‘simlik kabilardan namunalar qo‘yishi maqsadga muvofiq bo‘ladi. 

Tabiiy materiallardan buyum va o‘yinchoqlarni tayyorlash – qiziqarli, oddiy bo‘lmagan va 
juda yoqimli mehnatdir. Tabiiy materiallar bilan ishlash bolaning aqliy tafakkuri va fikrlash 
qobiliyatining rivojlanishiga katta ta’sir qiladi. O‘yinchoqlarni tabiiy materiallardan tayyorlashning 
qiziqarliligi bolalarning diqqatini rivojlantiradi, uning mustaqilligini oshiradi. Erkin diqqat 
shakllanadi. 

Masalan, 2-sinfda “Urug‘lardan mozaika usulida kuzgi gullar shaklini yasash. Urug‘lardan 
mozaika usulida qo‘qongul shaklini yasash texnologik xaritasi yoki yasash bosqichlari” mavzusi 
bo‘yicha o‘tiladigan darsda kuzgu gullarni va qo‘qongul shaklini yasashda turli meva, sabzavot, 
daraxtlar urug’laridan foydalaniladi. Mozaika usulida tasvirlar hosil qilish uchun turli rangdagi 
va turli shakldagi urug’lar kerak bo‘lib, shaklni kerakli joylariga, kerakli rangda va shakldagi 
urug’lardan foydalaniladi. Ba`zi bir urug’larni o’rtasidan bo’lib ishlatiladi yoki kerakli shakllarga 
keltirish uchun pichoqchadan foydalaniladi. Urug’larni karton qog’ozga elimlashda gul 
shakllaridagi har bir detalni joy-joyiga qo‘yish uchun o‘quvchi tasavvur qiladi, ijod qiladi, ularni 

diqqat bilan ko‘rib chiqadi. Bunday mashg‘ulotlar bolalarning qiziquvchanligini qoniqtiradi.
Tabiiy materialdan o‘yinchoqlar yasash mehnati individual yoki jamoaviy bo‘lishi mumkin. 

Jamoa bo‘lib mehnat qilish bolalar oֲrtasida o‘zaro do‘stona va hamjihatlik muhitni yuzaga 
keltiradi.  O‘qituvchi darsda hamkorlikda o‘yinchoqlar yasashni tashkil etish orqali bolalarga 
jamoaviy mehnatning natijasini, foydasini tushuntirishi lozim. Masalan, 3-sinfda “Somondan 
applikatsiya usulida manzara, hayvonlar, gullar, jonivorlar shaklini yasash” mavzusidagi darsda 
o‘qituvchi  sinf  o‘quvchilarini 4-5 nafardan guruhlarga ajratib, birgalikda ishlash jarayoni 
quyidagicha  tashkil etiladi:

1. O‘qituvchi yig‘ib olingan bo‘g‘doy qalamchalari(somon)ni dazmollab, o‘zi tayyorlaydi. 
2. Qog‘ozga o‘ylangan kompozitsiya chizib olinadi.
3. Dazmollangan somon qalamchalari kompozitsiyaning kerakli joylariga moslab qog‘oz 

ustidan yelim yordamida yopishtirib chiqiladi.
4. Yaratilgan asar janriga ko‘ra, unga ishlov beriladi. Bu o‘qituvchi yordamida amalga 

oshiriladi.
Tabiiy materiallardan o‘yinchoqlarni tayyorlash ham bolalarni qulay emotsional yo‘nal tirish, 

mehnatda muloqot quvonchi, chiroyli o‘yinchoq yasash jarayonida rohatlanish hissi umumiy 
rivojlanishi uchun juda muhimdir. Tabiiy materiallardan o‘yinchoqlar yasash mehnati bola 
shaxsining rivojlanishiga yordam beradi.  

Foydalanilgan adabiyotlar ro‘yxati:
1. “Texnologiya fani  o‘quv dasturi” (1-9-sinf). 2017-yil.
2. X.R. Sanaqulov, D.P. Xodiyeva, A.K. Sanaqulova “Texnologiya” 2-sinf    darsligi. T.: 

“Sharq”. 2018-yil.
3. “Texnologiya va uni o’qitish metodikasi” fanidan o’quv-uslubiy majmua. Namangan davlat 

universiteti, 2019-yil. 
4. X.R. Sanaqulov, D.P. Xodiyeva, A.K. Sanaqulova “Texnologiya” 3-sinf    darsligi. T.: 

“Sharq”.  2019-yil.

